
Bischof Eberhard von Konstanz verspricht mit Einwilligung seines Kapitels,
gewisse Konstanzer Horige, welche Meister Heinrich, Schulrektor zu Isny,
von dem Konstanzer Lehensmann Schweger von Kranzegg um eine
Geldsumme geldst und letzterer dem Bischofe aufgesagt hatte, ohne
ausdriickliche Genehmigung der einzelnen Kanoniker auf keine Weise zu
verduflern.

Konstanz, 1267. Juni 9.

Eberhardus, dei gratia Constantiensis episcopus, universis Christi fidelibus
presentem paginam inspecturis salutem et in domino karitatem. Ut a futuris
dispendiis partibus caveatur, que geruntur solent literis annotari. Presentes
igitur noverint et futuri, quod cum magister Hainricus rector scolarum in
Isenina pietate motus Mehthildim dictam Carlingine, Hainricum, Andream,
filios eius, et Irmengardim sororem ipsorum a viro discreto Swecgero mili-
te de Cranzecge, qui eos a nobis et ecclesia nostra tenebat in feodum, cum
quadam summa pecunie de sua potestate penitus liberasset ac idem miles
eos nostris manibus pro se suisque heredibus resignasset, nos ipsis pro no-
bis nostrisque successoribus promisimus capituli nostri accedente consensu,
quod numquam ipsos possimus vel debeamus nos vel aliquis successorum
nostrorum de ecclesia Constantiensi per infeodationem, concessionem, dona-
tionem, venditionem, obligationem, titulo pignoris vel quo|c]unque alio modo
sine expresso singulorum concanonicorum nostrorum consensu aliqualiter ali-
enare. Et si cuiusquam devictionis vel circumventionis instancia secus fuerit
attemptatum, factum nostrum vel successorum nostrorum huiusmodi ipso
facto sit cassum, irritum et inane. Dictum vero capitulum nostrum, si super
hoc requisitum fuerit, promittit se presentibus literis obligando, quod num-
quam suum consensum prestabit aut com|m]odabit alienationi, ut supradic-
tum est, hominum predictorum. In cuius rei testimonium presentes literas
super hoc concessimus sigillorum nostri et dicti capituli robore conmunitas.

Datum Constantie, anno domini M°. CC°. LX. VIIO., V© idus Iunii.

Nach einer gleichzeitigen Abschrift in dem Konstanzer Necrologium, Nr. 8, fol. 2 b,
des GLA Karlsruhe nach Mitteilung von Archivar Baumann in Donaueschingen.

